Monasteri de Sant
Pere de Rodes




Es origens deth monasteri de Sant Pere de Rodes
se perden en temps e enes legendes. | a constancia
arqueologica dera existéncia d'ua grana bastissa
vielha deth segle VI, era foncion dera quau encara
se desconeish. A finaus deth segle IX, es prumeres
noticies documentaus sus eth monasterilo mencionen
coma ua petita ceéla monastica que se disputauen
dues abadies: Sant Esteve de Banholes e Sant Policarp
de Rasés.

Er inici dera esplendor deth monasteri se place a
compdar deth segle X, quan un noble nomentat Tassi
e eth Comde Gausfred d'Empuries s'interesseren per
Sant Pere de Rodes. Eth monasteri arrecebec granes
donacions de terres per part sua e artenhec preceptes
e privilegis des papes e des reis francs, coma eth qu’en
944 |o convertic en abadia. Entre es segles X e Xl se
bastic era gleisa qu’aué podem contemplar e tanben
s'iniciec era importancia deth monasteri coma centre
de pelegrinatge.

Era consolidacion deth poder e eth prestigi dera
abadia de Rodes se place entre es segles Xl e Xill.
En aguesti moments ére un des centres de poder
espirituau, politic e economic mes importants,
capable d'agranir considerablaments es sues
dependéncies e de her Obres de gran valor artistic
coma era portalada deth mestre de Cabestanh.
Es prumers indicis de decadéncia les trobam a
compdar deth segle XIV, generadi per diuerses
causes, qu'ua seria de conflictes belics e epidemies
qu'afecteren directaments er Empordan e, ath delg,
se tracte d'ua epoca en qué eth sistema feudau- e
tanben era orde benedictina-, comencen a entrar en
crisis.

Es problemes s'agreugeren pendent es segles XV e
XVI, es guerres continueren d'afectar directaments
eth monasteri e es sues proprietats, s'incrementéren
es atacs de pirates e bandolérs e comencec ua etapa
de relaxament dera vida religiosa.

Un moment de recuperacion economica se place
entre es segles XVII e XVIIl, mercés ara expansion deth
coitiu dera vinha que i auec en Catalonha. Aguest
het se ve aué ena grana estenduda de terrasses de
peira existenta enes montanhes deth cap de Creus
e tanben enes granes bastisses que se bastiren en
aguest moment ath torn deth cos claustrau.

Totun, ena abadia continuec patint atacs e saquegi
per part des tropes franceses e bandolers. Per aco en
1798 es monges decidiren abandonar definitivaments
eth monasteri e installar-se en Vilasacra. En 1818
se se muderen, aguest cop ta Figueres. POC temps
dempus se produsic eth definitiu escandilhament
dera comunitat de monges benedictins de Sant Pere
de Rodes, damb era desamortizacion de 1835.

Eth monasteri dera montanha de Rodes, un cop
abandonat, patic ath long deth segle XIX e part deth
XX un proces de desbastida progressiva e ua etapa
d'intensa espoliacion. A compdar dera declaracion
coma Monument istoricoartistic Nacionau, en 1930,
s'inicieren es prumeéres oObres de restauracion dera
bastissa, que se succediren de forma esporadica ath
long deth ségle XX.

Pendent eth periode 1989-1999, s'i amiec a terme un
ambicios programa d’excavacions arqueologiques e
restauracions. A compdar d'alavetz, eth monastéri de
Sant Pére de Rodes s'a convertiten un des monuments
mes visitadi deth noste pais.



Cerer
Segles XVII- XVIII

Se tracte d'ua bastissa de tres plantes que se

bastic sus estructures mes antiques. Es dus

estatges superiors se deuien reservar a magazems

e abitatges de pagesi e servents. Es abitacions
conservades ena planta baisha deuien de servir de
recodina e cerers. Er interior ei bastit damb voutes e
arcades que separen es diferenti espacis, en extrem
sud s'observe eth profitament arquitectonic dera
arroca mair dera montanha. Mos cau restacar eth
bastiment de tot eth conjunt damb eth gran moment
d'expansion dera vinha que viuec eth cap de Creus a
compdar deth segle XVII.

P—



IstOria Planol

Gleisa
Segles X-X

Era datacion dera gleisa ei encara aué un tema de
debat entre es istorians. Ua ipotesi sostenguda en
estudis recents expligue qu’es obres se poirien auer
iniciat ara fin deth segle X, de sorta qu'er an 1022,
unica data de consagracion qu‘auem, non indicarie
gu’era gleisa siguesse acabada, mes que sonque se
n‘aurie consagrat era cabecada.

Er acabament deth temple se placarie a miei segle
XI. Es dificultats existentes ena datacion dera gleisa
vien dades pera poca documentacion existenta e era
grana originalitat arquitectonica, que la convertis en
Ua bastissa unica en mon medievau.

P—



Atrium o galilea
Segle X

Er element mes destacat dera galilea, bastida poc
dempus qu’era gleisa e en extrem occidentau
d'aguesta, siguec era desapareishuda portalada de
marbre qu’eth talher deth mestre de Cabestanh

| esculpic a miei segle XlI. Era portalada siguec
espoliada en comencament deth segle XIX e aué era
majoria des peces se troben escampades en museus
e colleccions de tot eth mon. En monasteri sonque
demoren dus petiti fragments ena part inferiora dera
porta e tanben se poden contemplar dues copies de
releus en mur deth nord dera sala.

Ath costat des copies dera portalada, ues restes
muraus que representen er escut comdau
d’Empuries rebremben era foncion deth panteon
nobiliari qu’exercic era galilea.

—




IstOria Planol

Nau
Segles X-X

Tant era arquitectura coma era decoracion des
capiteths dera gleisa de Sant Pére de Rodes mostren
Ua expressa volontat d’arrebrembar bastiments
d’epoca romana. Era vouta semicirculara dera nau
centrau, de 16 metres de nautada, ei sostenguda per
un poderods sistema de pilars e colomnes que deven
er element mes singular dera sua arquitectura. Era
decoracion des capiteths des colomnes dera nau ei
d’estil corinti e era des arcs formers ei d'entrelaci.

Es naus lateraus, damb vouta de quart de canon,
actuen de contraforts enta sostier era nau centrau

e es sons corredors desboguen diréctaments ena
girola dera absida principau.

Enta compréner era grana obra que signifiquec

eth temple de Rodes cau tier en compde que se
constituic en ua penent dera montanha e que se
rebaishec eth malh en sector sud dera gleisa, mentre
gu’en nord s'aumplic un desniveu d'enquia 4 metres
enta poder equilibrar era bastissa e era nau centrau.

—




Cabecada

Segles X-XI

Era capcalera ei formada per tres absides de planta
semicirculara: es lateraus dedicats as apostols Pau
e Andreu e era centrau a Sant Pere. Era absida
centrau ei un bastiment compléxe, damb cripta e
deambulatoris. Era dubertura quadrangulara que se
dauris en térra deth presbiteri ere eth reconditori,
destinat a sauvar es reliquies qu’atregen as
pelegrins. Aguesta zona siguec ua des que patic mes
pendent es ans d'abandonament deth monasteri.
Er autar de marbre e d'autes decoracions sigueren
espoliadi e tanben, enes prumers ans deth segle
XX, era utilizacion de dinamita deishéc totauments
maumetut aguest sector.

Pa—



Girola o deambulatori
Segles X-XI

Era girola ei eth corredor que he eth torn der espaci
deth presbiteri e ere emplegada pes pelegrins ta
rénder culte as reliquies que se trobauen en espaci
deth reconditori. En extrem orientau i a ua petita
absidiola, en tet dera quau se pot observar ua
pintura murala que mostre ua scéna a on apareishen
uns personatges nimbats. En cadun des murs
d’acces tara girola e tara cripta trobam un arcosoli
funerari, possiblaments dedicadi as enterraments de
Tassi, eth gran impulsor deth monasteri en segle X, e
de Hildesind, eth son hilh e prumer abat de Sant Pere
de Rodes.

—



IstOria Planol

Cripta

Segles X-XI

Er espaci ere restacat damb eth culte as reliquies.
Era planta circulara rebrembe un deambulatori e era
situacion, jos eth presbiteri, favorie era consideracion
de 10c sacratissim. Arquitectonicament, era cripta
siguec un bastiment de besonh ta sauvar eth
desniveu deth terren e poder bastir era absida

dera gleisa. En mur occidentau, dilheu era unica
reésta conservada dera gleisa anteriora ara actuau,
trobam ua colomna adorsada damb forma de palmer
qu‘arribe a sostier eth tet der espaci e tanben eth
pes de totes es estructures superiores.

—



Claustre inferior
Segle X

Se tracte d'un claustre forca primitiu, que se
descurbic enes excavacions de 1989. Er espaci
auie quate galeries porticades ath torn d'un pati
trapezoidau. En arribar eth segle XlI, era esplendor
e era prosperitat deth monasteri heren qu’aguest
claustre se consideresse insufisent e se decidisse
bastir-ne un de mes gran.

Era topografia deth |0c dificultaue er agraniment
der espaci, ei per aco que se decidic enterrar eth
claustre enta poder hér-ne un de nau en estatge
superior.

Era galeria de ponent siguec destruida segles
dempus enta her-i ua cisterna e era galaria de
lheuant ei era unica que conserve era vouta
semicirculara originau. S'i conserven beres restes de
pintura murau, entre es quaus es mes destacades
son era imatge d'un leon e ua scena deth calvari.

P—



IstOria Planol

Claustre superior
Segle Xl

Eth claustre, que formec part des importantes
obres d'agraniment deth monastéri en segle XII,
actuauments se trobe practicaments rebastit.

Non i demore leu arren d’originau pr'amor qu’es
capitéths e es colomnes sigueren espoliades, damb
era consecutiva demolicion des murs des galeries.
Pendent eth segle XX s'i heren dues intervencions
de reconstruccion e, en tot seguir eth critéri de
voler imitar era Obra originau, es bandes sud e est
sigueren rebastides en 1973, deth temps qu’es dues
galeries restantes se reheren es ans 1997 en tot
emplegar materiaus diferenti des originaus.

Podem considerar eth claustre coma eth cor deth
monasteri benedictin. Entre d'autes foncions, ere
un loc enta liéger, escriuer, meditar, jogar, mes
sustot actuaue coma distribuidor des estances
qu‘emplegauen es monges ena vida quotidiana.

—




Sala capitulara
Segle Xl

Ena sala capitulara, er abat manaue ahers importants
entath govern deth monasteri e tanben s'amassaue
damb era comunitat de monges. Ere placada ena
part de Iheuant deth claustre, era entrada originau
ére pera porta centrau deth mur, e compartie era
bastissa damb d'auti espacis importants entara

vida quotidiana coma eth dormitori des monges, en
estatge superior.

Segon era norma benedictina, es monges auien de
drormir amassa en ua grana sala, que solie ester
aprop dera gleisa enta facilita-i eth desplacament
ara ora des matines, er ofici que se cantaue ath ser.
Aué er interior dera bastissa ei ua grana sala ueda,
damb era cuberta e bona part dera facada de levant
rebastida.

Espaci non visitable.

—



Refectori
Segle Xl

Ere era sala destinada a minjador comunitari,
placada ath costat sud deth claustre. S'i accedis

per ua porta damb lumedar e timpan, sus era quau
destaque un ocul. Er interior dera sala deth refectori
ei cubérta per ua vouta apuntada e entornejada de
hiéstres de versant interior. Er espaci ere compartit
damb era codina, placada en sector de ponent, a on
| auie ua porta, aué tapiada, que comunicaue damb
es uarts. Es dimensions der espaci deth minjador
demostren qu’era comunitat de Sant Pere de Rodes
guasi non superec james era vintea de monges.

Ath hons dera madeisha galeria deth claustre i a

ua hont que deuie servir as monges enta lauar-se
es mans abans de minjar. Ath costat dera hont, ena
facada dera porteria, se poden veir hilades d'opus
spicatum o Obra en espiga, bastiment caracteristic
des segles X e XI.

—



Porteria
Segles X-XII

Era porteria, delimitada ath nord pera base dera tor
deth campanau e ath sud pera dera tor de defensa,
ere er espaci que connectaue era vida claustrau
deth monasteri damb eth mon exterior, mejancant
era porta que comunique damb era placa, duberta
en segle Xll. Maugrat qu’es benedictins non eren
monges de clausura, auien recomanat de gesser poc
en mon. Atau madeish, poqui cOps es laics auien
acces ara intimitat deth claustre.

En sector sud dera sala s'an localizat evidéncies dera
existéncia d'ua codina deth ségle XVI.

—




Recodina
Segles XlI-XVI

Er espaci nomentat recodina se trobaue comunicat
damb era codina d’epoca moderna e era porteria e
damb eth sector des estables e des uarts. Laguens
dera sala se troben dues estructures sosterranhes
que s'an identificat damb un sauvacarn e un
deposit d'aigua. Eth deposit s'aumplie a traues d'ua
canalizacion que portaue era aigua des dera zoOna
des uarts pr'amor que gessesse pera hont qu’auem
vist en claustre, ath costat deth refectori.

Espaci non visitable.

P—



IstOria Planol

Placa
Ségle XII

Gracies as excavacions gque s'i heren pendent eth
periode 1989-1991, se descurbic qu’enquiath segle
XlI aguest auie estat un espaci d'enterraments
privilegiats e qu’er acces tar interior deth monasteri
se hege des dera galiléa, atau coma se pot veir

jos era cuberta de veire que i a ena base deth
campanau. A compdar deth segle XIl, damb eth
bastiment deth nau claustre, se modifiquec er
acces tath monastéri. Se dauric era entrada qu’aué
comunique damb era porteria e se corbic er espaci
funerari ta convertir-lo ena esplanada que podem
veir actuauments.

—



Susclaustre
Ségles XVII-XVII

Ja des de darreries dera edat mejana, es monges
deisheren de her vida comunitaria segons era norma
de Sant Benet, enquiath punt qu‘en segle XVili
cada monge auie ua casa propria en aguesta zona
deth susclaustre. Enes diferentes dependéncies
conservades se poden veir vestigis de hiestres,
balcons e humeneges. En direccion opausada ara
dera tor de defensa i a un guardader qu’aufris ua
espectaculara vista dera costa nord deth cap de
Creus, deth casteth de Sant Salvador e dera zona
auien estat es uarts deth monasteri.

P—



IstOria Planol

<>

Tor
Segles XII-XilI

Era tor auie foncion defensiva: non dispausaue de
porta d'entrada ena planta baisha e s'i accedie a
traues des dubertures deth prumer estatge. Un cop
laguens, era comunicacion entre es tres plantes dera
tor se hege a traues de trapes coma era que se pot
veir en tet dera planta baisha. Ath cap dera bastissa
resten es macacaps que sostiegen ua balcoada

de husta des d'a on es monges e d'auti refugiats
podien defener-se e observar sense perilh quan eth
monasteri ere saquejat.

P—



IstOria Planol

Campanau
Segle Xl

Coma era tor de defensa, he 27 metres de nautada.
Eth campanau ei ua des obres que se heren pendent
eth gran agraniment deth monasteri en segle XIl.

Ei ua estructura de planta carrada e tres estatges.

Es dus prumers an hiestres de miei punt, simples

e sense decoracion. Per contra, en tresau estatge
podem observar era caracteristica decoracion d’estil
lombard present ena majoria de campanaus catalans
deth segle XII. Per darrer deth campanau se pot
accedir tath deambulatori superior dera gleisa.

—



IstOria Planol

<>

Deambulatori superior
Segle Xl

Se bastic sus era planta deth deambulatori inferior

e der entorn era part nauta deth mur dera absida
principau, en quau se pot observar eth bastiment

en espiga 0 opus spicatum. En aguest espaci se
poden veir dus arcosolis damb restes pictoriques
deth segle XIlI. Ath costat des escalers dera fin dera
girola trobam er acces ta ua petita cramba circulara,
nomentada aué capéla de Sant Marti, qu‘aurie héet es
foncions de sacristia dera capela de Sant Miquel.

P—



IstOria Planol

<>

Tor e capela de Sant Miquel
Segles XI-XII

Bastida sus eth brac nord deth transepte dera
gleisa, aurie agut era foncion de campanau, amassa
damb ua auta tor bessoa placada en aute extrem
deth transepte, aué desapareishuda. En bastir-

se eth campanau deth ségle XlI, es tors perderen
era foncion qu'auien agut enquia alavetz e se
convertiren en capeles enta ceremonies restringides
as monges. Des dera gleisa s'i accedie directaments
mejancant ua estreta escala de cargolh.

P—



IstOria Planol

Espitau

Segles X-XI

Er espitau ere ua estructura que, en contexte deth
monasteri benedictin, auie era foncion de lotjament
entas pelegrins.

Ei un bastiment de planta rectangulara, de dus
estatges. En mur oest conten hilades d'opus
spicatum e en ést i a era porta d’'acces. Eth
pelegrinatge a Sant Pere de Rodes ei documentat
des de he forca temps e sabem que s'i celebrauen
jubileus eth tres de mai, dia dera Santa Creu, quan
gueiguie en diuendres. Es jubileus se celebreren
enquiar an 1697.

—



sacristies
Segle XVl

Aguesta grana bastissa de planta rectangulara e
coronada damb dentelhs se trobe adossada ena
facada nord dera gleisa. Era sacristia ére er espaci
destinat a plegar es objectes que s'emplegauen
pendent es liturgies ena gleisa e calie que siguesse
placat aprop d'aguesta. Ena sua base se poden
veir estructures mes antiques, possiblaments ua
sacristia anteriora e era sala der archiu. Sonque
s'en conserven es facades originaus pr'amor
qu’era interiora siguec totauments rebastida en ua
intervencion ath principi des ans nauanta. Espaci
non visitable.

—



IstOria Planol

Palai der abat
Segles XV-XVI

Deth vielh palai der abat actuauments sonque

ne demore era facada, a on se pot veir ua hiestra
geminada e dentelhs defensius ena part superiora.
Siguec bastit enta servir de residéncia as abats deth
monasteri. Pendent era campanha d’'excavacion de
1989 i apareishec un important tresaur numismatic
constituit per 658 monedes d'aur e argent datat
entre es segles XIV e XVI.

Actuauments eth tresaur se conserve en Museu
Nacionau d’Art de Catalonha. Ena planta baisha deth
palai actuauments i a un punt d'informacion deth
Parc Naturau deth cap de Creus.

P—



IstOria Planol

Uarts
Ségles XVI-XVII

En sud deth monasteri, ar arreces dera tramontana
e en favor des vents umits de Iheuant, se troben es
espacis que sigueren destinadi a he-i es vegetaus
comestibles 0 medicinaus de besonh entas
monges. Era terra des dues granes esplanades
siguec aportada artificiaument e se bastiren grani
murs e contraforts enta sostier-la. Quaugu’uns des
contraforts, es que toquen ath monasteri, daten dera
edat mejana, mentres qu’ena resta son moderns.
Es uarts comunicauen damb es zones der interior
deth monasteri que i auien relacion: bordes, talhers,
codina, recodina e refectori.

—



Niveu 1 Niveu 2

Planol

Niveu 3

Gleisa e claustre inferior

|

Gleisa e claustre inferior
S. X-XI

S. XIV-XV

Obres superiores



Niveu 1 Niveu 2 Niveu 3

Claustre superior e placa

Claustre superior e placa
S. X-XI

S. XIV-XV

Obres superiores



Niveu 1 Niveu 2 Niveu 3

Susclaustre e dependéncies extérnes

Susclaustre
Dependéncies
S. X-XI

S. XIV-XV
Obres superiores




